
KOMUNIKATË PËR SHTYP 

USAID hap laborator teknologjik të shekullit XXI në Gazi Babë 
 

Për ta bërë arsimin teknik relevant dhe për ta rritur interesimin e më tepër nxënësve 

për karriera teknike, populli amerikan, përmes Projektit të USAID-it për arsim fillor është 

duke hapur laboratorë teknologjikë të shekullit XXI në disa shkolla fillore në Maqedoni. 

Ky projekt i renovon kabinetet ekzistuese të teknologjisë, siguron mobilim të ri, robotikë 

dhe pajisje për kontroll kompjuterik, si dhe materiale tjera të reja.  

Toni Trajkovski, Kryetar i Komunës Gazi Babë i është bashkëngjitur përfaqësuesve të 

USAID-it, PEP-it dhe bashkësisë së shkollës në manifestimin e hapjes së laboratorit në 

Shkollën Fillore "Naum Naumovski Borçe", që është në grupin e 40 shkollave që do të 

përfitojnë nga laboratorët e shekullit XXI.  

"Një prej problemeve kryesore me të cilin ballafaqohen të rinjtë është mospërputhja e 

aftësive dhe njohurisë që e fitojnë në shkollë me kërkesat e tregut të punës. Shumica  

e aftësive dhe njohurive që theksohen nga punëdhënësit si të rëndësishme për 

biznesin bashkëkohor, duhet të zhvillohen që në moshën e hershme. Shpresojmë që 

këto laboratorë teknologjikë të shekullit XXI do t'ia sigurojnë nxënësve aftësitë dhe 

njohurinë e nevojshme për ardhmërinë e Maqedonisë" ka thënë Keith Prenton, Drejtor 

i Projektit të USAID-it për arsim fillor.  

  
SHËNIM PËR REDAKTORËT: 
Projekti i USAID-it për arsim fillor (PEP) punon me të gjitha shkollat fillore në Maqedoni. Projekti e 
synon përmirësimin e cilësisë së mësimdhënies dhe rritjen e aftësive për punësimin e nxënësve. 
Synimi i përgjithshëm i Programit të USAID-it për arsim është përforcimi i arsimit në Maqedoni 
dhe mbështetja e përpjekjeve për decentralizim, përgjatë kërkesës së Maqedonisë për 
anëtarësim në Bashkimin Evropian.  
 
Që nga viti 1993, populli amerikan ka investuar rreth 500 milionë dollarë amerikanë në 
Maqedoni përmes USAID-it. USAID është duke implementuar projekte me të cilat krijohen 
vende të punës, zvogëlohet korrupsioni dhe përgatiten studentët e Maqedonisë për forcën e 
punës. Këto nisma e përkrahin tranzicionin e Maqedonisë drejt demokracisë stabile. USAID 
siguron ndihmë ekonomike dhe humanitare për më tepër se 100 shtete. Për më tepër 
informata, ju lutemi vizitoni: http://macedonia.usaid.gov/  
 


